
FFORWM CYLLIDEB YSGOLION
Cofnodion o gyfarfod a gynhaliwyd yn Yr Hen Eglwys
Santes Fair, Tremadog,
ar 4 Mawrth 2014 o0 9.30 a.m. hyd 11.20 a.m.

Yn Bresennol:

Mr Godfrey Northam - Cadeirydd

Aelodau Cabinet: Y Cynghorydd Sian Gwenllian (Addysg)

Y Cynghorydd Peredur Jenkins (Adnoddau)
Cyfarwyddwr Corfforaethol: Mr Dilwyn Williams
Penaethiaid Ysgolion : Mr Alun Liwyd (Ysgol Dyffryn Ogwen), Mr Vaughan Williams

(Ysgol Syr Hugh Owen), Mrs Sianelen Pleming (Ysgol Llanaelhaearn), Mrs Esme Spencer
(Ysgol Baladeulyn), Mrs Menna Wynne Pugh (Ysgol Penybryn, Tywyn)

Undebau Athrawon: Mr Neil Foden (Pennaeth Ysgol Friars)
Yr Esgobaeth: Parchedig Robert Townsend
Llywodraethwyr: Mr Gwynne Pierce (Sector Cynradd)
Swyddogion: Mr Dewi Jones (Pennaeth Addysg)
Mr Owen Owens (Uwch Reolwr Addysg)
Mr Hefin Owen (Rheolwr Cyllid Datblygu)

Ms Helen Walker Owen (Swyddog Gwella Ansawdd Addysg
yn Rheoli a Monitro Grantiau)
Mrs Glynda O’'Brien (Swyddog Cefnogi Aelodau a Chraffu)

Ymddiheuriadau:  Mr Harry Thomas (Prif Weithredwr), Mr Iwan Trefor Jones
(Cyfarwyddwr Corfforaethol), Mr Huw G Evans (Ysgol Dyffryn Nantlle), Mr Dylan Roberts
(Ysgol Cymerau), Mrs lona Jones (Ysgol Bro Cynfal ac Ysgol Edmwnd Prys).

1. COFNODION

Llofnododd y Cadeirydd gofnodion cyfarfod o’r Fforwm Cyllideb Ysgolion a
gynhaliwyd ar 19 Tachwedd 2013.

2. MATERION YN CODI O'R COFNODION

@) Eitem 3 (a) — Adolygu Fformiwla Uwchradd
Adroddodd yr Uwch Reolwr Addysg:

0] bod angen newid y geiriau “Sector Cynradd ac Arbennig” gyda'r geiriau
“Sector Uwchradd” yn Eitem 7 (b) (ii) o gofnodion y cyfarfod diwethaf.

(i) y cynhaliwyd trafodaethau yn y Grwp Tasg ar 27 Tachwedd 2013 pryd y
trafodwyd nifer o fodelau ac fe benderfynwyd ymgynghori ar fodel i gynnwys
y meysydd canlynol:

Anghenion Dysgu Ychwanegol
Prydau Ysgol am Ddim
Cyfnod Allweddol 3

Cyfnod Allweddol 4

PwnhPE

gyda’r bwriad o weithredu’r model o 1 Ebrill 2015. Hyderir y byddir yn ymgynghori
gydag ysgolion mor fuan ag sy’n bosibl gyda'r bwriad o adrodd yn 6l i'r Fforwm yn ei
gyfarfod ym mis Mehefin ar ganlyniad yr ymgynghoriad.

Penderfynwyd: Derbyn a nodi’r uchod.

(b) Eitem 3 (b) - Adolygiad o’r Fformiwla Dyrannu Ysgolion Cynradd

Adroddodd yr Uwch Reolwr Addysg y bu i'r Grwp Tasg gwrdd ar 3 Chwefror 2014
pryd rhoddwyd ystyriaeth i'r saith maes isod:

1. Amddifadedd — penderfynwyd gadael y mater am y tro

2. Lwfansau Athrawon — penderfynwyd trafod y mater hwn eto

3. Grant Cyfnod Sylfaen — penderfynwyd gadael y mater am y tro

4. Maint Balansau — bod ymgynghoriad ar y gweill yn deillio o'r Fforwm Cyllideb
Ysgolion

5. Amser Goruchwyliaeth

6. Sylwadau ar y Fformiwla Cynradd

7. Grant Dosbarthiadau Mawr Cyfnod Allweddol 2 — bod gohebiaeth wedi ei anfon

ar y mater hwn

Bwriedir cynnal cyfarfod arall maes o law i drafod Lwfansau Athrawon, Amser
Goruchwyliaeth a Grant Dosbarthiadau Mawr CA2.

Penderfynwyd: Derbyn a nodi’'r uchod
(c) Eitem 5 (d) — Cyllido Addysg OI-16 oed

Atgoffodd y Pennaeth Addysg y Fforwm o'r drafodaeth yng nghyfarfod diwethaf y
Fforwm ynglyn &'r newid annisgwyl yn y dull o gyllido addysg 61-16 o Ebrill 2014 a’r
effaith sylweddol a gaiff hyn ar ysgolion chweched dosbarth. Yn unol &
phenderfyniad y Fforwm anfonwyd llythyr (a ardystiwyd gan y 7 Pennaeth Ysgol
Uwchradd gyda chweched dosbarth) gan yr Aelod Cabinet Addysg i'r Gweinidog
Addysg a Sgiliau yn cyfleu anfodlonrwydd i'r toriadau o gyllido addysg 61-16.
Tynnwyd sylw at baragraff olaf y llythyr a oedd yn nodi “mae perygl gwirioneddol y
bydd gweithredu gostyngiadau mor sylweddol yn frysiog yn gwneud niwed mawr i
ansawdd addysg y disgyblion hyn”. Rhannwyd y llythyr gydag awdurdodau eraill ond
ni dderbyniwyd ymateb cadarnhaol i'w gefnogi.

Cyfeiriodd y Pennaeth Addysg at ymateb y Gweinidog Addysg a Sgiliau a oedd
ynghlwm i'r rhaglen ac yn nodi bod y penderfyniad wedi ei wneud ac yn egluro’r
rhesymau dros wneud hynny.

Cynhaliwyd trafodaethau mewnol o fewn yr awdurdod a phenderfynwyd cyfrannu
£160,000 i helpu ysgolion i wynebu'r newid. Cynhaliwyd cyfarfod i drefnu dull ar
gyfer dyrannu’r arian a chyfeiriwyd at y tabl a oedd ynghlwm i'r rhaglen yn dangos y
newid ynghyd & sut y dyrennir yr arian. O’r tabl gwelir bod 4 ysgol ar eu hennill gyda
2 ysgol ar eu colled.

Yn ystod y drafodaeth ddilynol amlygwyd y pwyntiau canlynol:

(& Mynegodd cynrychiolydd Undebau’r Athrawon ar ran y sector uwchradd ei
werthfawrogiad o’r cyfraniad gan yr awdurdod i'r ysgolion dan sylw

(b) Bod Grwp Rheolwyr Cyllid Addysg yn cydweithio ar gyfer herio’r Llywodraeth
ynglyn &’r egwyddor o ddefnyddio rhagfynegiadau ar gyfer gwir niferoedd
disgyblion. Ceisir cael consensws ar draws y 20 awdurdod lleol yng Nghymru
(nodwyd bod 2 awdurdod heb gyfrifoldeb dros gyllido addysg 61-16) yn hyn o
beth.

(c) Pwysigrwydd i beidio colli gafael ar yr uchod er mwyn ceisio profi'r achos. Roedd
bob un elfen o ddyrannu yn seiliedig ar ddata hanesyddol ond eto yn y cyswillt
hwn rhaid dychmygu be’ sydd yn mynd i ddigwydd i'r dyfodol o ran niferoedd
disgyblion ym Mlynyddoedd 12 ac 13.

Penderfynwyd: Derbyn, nodi a diolch am yr adroddiad a thrafod y mater
ymhellach yng nghyfarfod y Fforwm ym mis Mehefin.

CYLLIDEB 2014/15 a STRATEGAETH ARIANNOL 2014/15 —2017-18

Cyflwynodd Mr Dilwyn Williams, Cyfarwyddwr Corfforaethol, ddetholiad o’i adroddiad
i'r Cyngor yn ymwneud yn benodol a’r gyllideb ysgolion. Tynnwyd sylw penodol at y
pwyntiau canlynol:

e Yn 2014/15 y bydd ysgolion Gwynedd yn elwa bron i £900,000 yn y cynnydd
yn y grant amddifadedd y bydd ysgolion yn ei dderbyn gyda thua £520,000 yn
mynd i'r sector gynradd a thua £374,000 i'r sector uwchradd.

¢ Fodd bynnag bydd y sector Uwchradd yn wynebu gostyngiad o tua £500,000
yny grant 6l-16 a grant rhwydwaith 14-19.

e Gyda'’r gostyngiad o £840,810 yn ei gyllideb oherwydd lleihad yn y niferoedd
plant a'r lleihad yn y grantiau uchod, fe fydd y sector uwchradd yn dioddef yn
sylweddol yn 2014/15 gyda’r gostyngiadau yn tynnu at £1m

¢ Yn wyneb y gostyngiadau bod yr Adran Addysg am gyfrannu £160,000 ar salil
unwaith ac am byth o’i adnoddau ei hun er mwyn cynorthwyo’r sector i
ddygymod a'r gostyngiad yn y grantiau.

o Wrth edrych ar y sefyllfa demograffi yn unig, mae'r gostyngiad mewn
niferoedd plant yn golygu y bydd un ysgol yn disgyn o dan 260 o blant ac
awgrymir bod angen cynllun gwarchodaeth ar gyfer y sector uwchradd lle
gwarchaodir cyllideb ysgol uwchradd sy’n disgyn o dan 260 o blant tan y bydd
modd dod o hyd i ateb hir dymor ar gyfer ysgolion o’r maint yma

¢ Rhaid bod yn fyw i’r ffaith tra bydd y sector uwchradd wedi cynllunio ar gyfer
effaith lleihad demograffi, nid yw gorfod darganfod ffyrdd o ddygymod gyda'r
gostyngiad am gynorthwyo’r sector i fod yn canolbwyntio ar gyraeddiadau
addysgol

o O ystyried yr uchod, fe argymhellodd yr Aelodau Cabinet sydd ar y Fforwm
Cyllido i'r Cabinet y dylid helpu’r sector i ddygymod &'r lleihad drwy roddi mwy
o0 amser iddynt ymgyfarwyddo a'r sefyllfa gan ychwanegu at y swm y mae’r
gwasanaeth addysg ei hun yn bwriadu cynorthwyo drwy ddefnyddio balansau
i wneud cyfraniad pellach unwaith ac am byth o £250,000.

o O safbwynt y strategaeth ariannol hir dymor ar gyfer y 4 blynedd nesaf, bydd
yn rhaid darganfod arbedion o £34m a phe byddir yn gwarchod pob ysgol,
golygai ostyngiad 0 27% ar gyllidebau gwasanaethau eraill y Cyngor.

¢ Ni ellir gwarchod ysgolion yn bur am y pedair blynedd nesaf
Tra’n derbyn bod addysg yn flaenoriaeth rhaid ymgymryd ag ymchwil pellach
ynglyn & natur yr elfen o warchodaeth i ysgolion a hyderir y byddir mewn
sefyllfa i adrodd ar hyn i'r Fforwm maes o law

Yn ystod y drafodaeth ddilynol, amlygwyd y pwyntiau canlynol:

(a) Tra'n croesawu’r cynnig o'r cyfraniad o £250,000 unwaith ac am byth i helpu
ysgolion pryderwyd bod sawl ysgol yn wynebu diswyddiadau staffio

Mewn ymateb, esboniodd y Pennaeth Addysg y byddai'r £250,000 unwaith ac
am byth ar gyfer gwarchod ansawdd safonau addysg y disgyblion. Tra’n derbyn
bod rhai ysgolion yn wynebu diswyddiadau gorfodol yn wyneb niferoedd
disgyblion byddai’'n rhaid edrych ar falansau yr ysgolion hynny. Nodwyd
ymhellach bod trafodaethau cychwynnol gyda Phrif Swyddog GwE ynglyn &’r hyn
y gallent gyfrannu yn nhermau cynnal safonau addysgol.

Bwriedir cynnal trafodaethau mewnol mewn ymgynghoriad gyda'r Aelod Cabinet
Addysg ynglyn & dyrannu’r arian

(b) Ategodd Bennaeth y sylw os yw ysgolion yn wynebu colled ei bod yn holl bwysig
ystyried faint o falansau sydd gan yr ysgolion hynny.

(c) Croesawyd y sylw uchod gan yr Aelod Cabinet Addysg a nodwyd pwysigrwydd
bod codi safonau yn ganolbwynt i'r drafodaeth yn hytrach na cholli swyddi. O
safbwynt ymateb tymor hir, rhaid edrych yn fanwl ar drefniadaeth ysgolion.

(ch) Nododd y Pennaeth mewn ymateb bod colli swyddi hefyd yn cael effaith ar
safonau.

Penderfynwyd: Derbyn, nodi a diolch am yr adroddiad.

BALANSAU YSGOLION

Cyflwynwyd:
(A) Adroddiad ar gynnydd ym malansau 8 ysgol yn ystod 2012/13

Cyfeiriodd y Rheolwr Cyllid Datblygu at benderfyniad gan y Fforwm i ymchwilio i'r
rhesymau pam bod gwir falansau nifer o ysgolion yn llawer uwch na chynlluniau’r
ysgolion hynny wrth sefydlu eu cyllideb. Yn deillio o'r ymchwiliad gwelwyd bod
cyfanswm balansau wyth ysgol (4 cynradd a 4 uwchradd) yn £636,997 a'r prif
resymau dros y gwahaniaeth rhwng yr amcan gwreiddiol a'r gwir falansau ydoedd:

(a) Cyllideb staffio — trosiant staff heb ei gynllunio yn y gyllideb

(b) Cyllideb Ynni yn llai na’r gyllideb oherwydd agwedd geidwadol hanesyddol o
osod maint y gyllideb a hefyd yn y flwyddyn gyllidol roedd gorddarpariaeth ar
gyfer cynnydd ym mhrisiau ynni

(c) Cyllideb Cynlluniau Penodol yn llithro am resymau gwahanol

(d) Cyllideb Incwm — gwir incwm yn uwch na'’r gyllideb incwm sy’n awgrymu agwedd
geidwadol wrth sefydlu cyfanswm neu darged incwm yn y gyllideb

(e) Incwm Grantiau sef peidio & chydnabod grant wrth sefydlu’r gyllideb.

Yn ystod y drafodaeth ddilynol amlygwyd y pwyntiau canlynol:

e Eibod yn anodd credu nad oes gan ysgolion rhestr hirfaith o gynlluniau wrth
gefn ar gyfer gwario balansau a gynyddir

e Y dylid derbyn adroddiad ar sefyllfa’r balansau gyfer 2013/14

¢ Bod bob ysgol wedi derbyn rhagrybudd bod cyllideb ynni yn rhy uchel ac 'y
dylid dechrau gwario’r arian yma

¢ Holl bwysig atgoffa ysgolion bod y gyllideb ar gyfer disgyblion sydd o fewn y
gyfundrefn addysg ar hyn o bryd ac nid ar gyfer disgyblion y dyfodol

o Efallai y dylid ystyried pennu criteria mwy cadarn a phendant er mwyn cael
sicrwydd bod disgyblion sydd yn yr ysgolion ar hyn o bryd yn elwa o'r arian

¢ Bod angen hyfforddiant i Benaethiaid ar reoli cyllid

Penderfynwyd: (@) Gofyni'r Adran Addysg mewn cydweithrediad a'r
Pennaeth Cyllid ddarparu arweiniad penodol i Ysgolion a Chyrff LIlywodraethol
ar gyfer eu trefniadau sefydlu a monitro cyllideb gan gynnwys:

0) Pwysigrwydd gwneud pob ymdrech i sefydlu cyllideb realistig

(i) Gwneud pob ymdrech i adnabod a chydnabod arbedion ar y cyfle cyntaf

(iii)  Adrodd yn ffurfiol i’r Is-bwyllgor Cyllid a/neu i'r Corff LIywodraethol ar
gasgliadau adolygiadau monitro ariannol yn ystod y flwyddyn ac
ystyried defnydd o unrhyw danwariant gan gofnodi’r penderfyniad

(iv)  Adolygu disgwyliadau cyllidol oddi fewn i’'r “Cynllun Datblygu Ysgol” ac
adnabod a oes gofyn / cyfle i flaenoriaethu cynlluniau datblygu pan fo
adnoddau ariannol ar gael.

(B) Amcangyfrif Balansau Ysgolion 31 Mawrth 2014

€) Cyflwynwyd tafluniad i'r Fforwm o gyfanswm balansau ysgolion ar 31 Mawrth
2014 ac ar sail y wybodaeth awgrymwyd y gall balansau holl ysgolion Gwynedd
leihau £200,000 (neu fwy) erbyn diwedd y flwyddyn gyllidol 2013/14 i £3.539m,
cyfateb i 4.9% o ddyraniad cyllidol ysgolion. Awgrymir ymhellach y gall nifer yr
ysgolion gyda diffyg cyllidol leihau 0 12 ar 31 Mawrth 2013 i 7 (neu lai) ar 31 Mawrth
2014.

(b) Tywyswyd yr Aelodau drwy’r daflen gyllidol o’r balansau ar gyfer 31 Mawrth
2014 gan nodi bod ymchwil yn awgrymu y bydd balansau rhwng £3,027,000 a
£3,539,000. Ym marn y Rheolwr Cyllid Datblygu dylid edrych ar falansau ysgolion
unigol a hyderir drwy gynnig hyfforddiant cyllidol ac arweiniad y byddir yn arwain at
well rheolaeth gyllidebol mewn adeg lle mae’r hinsawdd ariannol yn ddifrifol.

(c) Mewn ymateb i'r uchod amlygwyd y pwyntiau isod:

o A fyddai modd ystyried newid blwyddyn ariannol Ysgolion o Fedi i Fedi yn
hytrach nag Ebrill i Ebrill

e Bod 76 ysgol gyda mwy na 5% o falansau a bod angen trafodaeth fel bo
modd newid y meddylfryd sy’n hanesyddol nad oes angen cadw cymaint o
falansau

¢ O ran egwyddor, na ddylai ysgolion sydd yn derbyn gwarchodaeth gadw
balansau o fwy na 5%

Penderfynwyd: (@) Cymeradwyo bod yr Adran Gyllid:

) Yn edrych ar falansau ysgolion unigol

(i) Yn ystyried canllawiau cadarn i Benaethiaid ar gyfer defnyddio
balansau

(iii)  Ystyried bod y gyllideb yn cael ei dyrannu ar sail blwyddyn addysgol
sef o Fedi i Awst.

(C) Adroddiad ar yr Ymgynghoriad o sefydlu trothwy o 5% neu £50,000 /
£100,000 pa un bynnag yw'r lleiaf

Cyfeiriodd y Pennaeth Addysg at lythyr anfonwyd at Benaethiaid a Chadeiryddion
Cyrff Llywodraethu Ysgolion Gwynedd ynglyn a phenderfyniad y Fforwm, yn ei
gyfarfod ar 19 Tachwedd 2013, i ymgynghori ar adolygu’r cynllun cyfarwyddo
balansau fel a ganlyn:

“Pennaeth Addysg i ystyried gweithredu’r hawl i gyfarwyddo ysgolion sut i wario elfen
o’'u balansau mewn sefyllifaoedd ble mae balansau dros 5% neu £50,000 (Cynradd) /
£100,000 (Uwchradd ac Arbennig) pa un bynnag yw'r lleiaf.

Gofynnir i ysgolion gymeradwyo'r cynllun diwygiedig erbyn 23 Mai 2014 ac fe
adroddir ymhellach ar y sylwadau a dderbynnir i'r Fforwm Cyllideb Ysgolion ym mis
Mehefin 2014.

Penderfynwyd: Derbyn a nodi’r uchod.

CYTUNDEBAU LEFEL GWASANAETH GwE 2014/15

Cyflwynwyd llythyr dyddiedig 12 Chwefror 2014 gan y Pennaeth Addysg i
Benaethiaid a Chadeiryddion y Llywodraethwyr ynglyn & chefnogaeth
gwricwlaidd

Cyfeiriodd y Pennaeth Addysg at gynnwys vy llythyr uchod ynglyn & pheidio datganoli
cyllid “Cefnogaeth Gwricwlaidd” i ysgolion o 2014/15 ymlaen er mwyn sicrhau
cydymffurfiad llawn ag arweiniad y Gweinidog Addysg a dileu’r fiwrocratiaeth sydd
ynghlwm &'r Cytundeb Lefel Gwasanaeth presennol.

Adroddodd y Pennaeth Addysg ar y sylwadau a dderbyniwyd hyd at 3 Mawrth 2014
fel a ganlyn:

0] “Croesawir y bwriad ar yr amod bod ansawdd yr arlwy o hyfforddiant a gynigir
yn safonol a bod ysgolion yn cael mewnbwn llawn mewn perthynas a
chynnwys yr hyfforddiant”.

Mewn ymateb, nododd y Pennaeth Addysg ei fod yn y broses o sefydlu trefn i
adnabod anghenion hyfforddi. Eir ati i sefydlu trefniadau Uwchradd a rhwydwaith o
gydlynwyr cynradd trwy’r grant GEY.

(i) “Mae’n resyn gan y Corff nad oes cefnogaeth gwricwlaidd yn bodoli bellach,
fel rhan o'r gwasanaeth newydd gan GwE. Deallwn fod angen monitro a
herio ysgolion i gyflawni eu gorau ond oni ddylai dylai fod gan GwE hefyd
Adran Athrawon Ymgynghorol fel ar ag yr oedd gan Cynnal gynt? Collwyd

adnodd arbennig o werthfawr pan gaewyd y drws ar Cynnal. Peth digon
hawdd yw herio a beirniadu, ond beth am “gymorth” a chefnogaeth? Teimlwn
mai camgymeriad o'r mwyaf yw dileu “Cefnogaeth Gwricwlaidd”.

Mewn ymateb, adroddodd y Pennaeth Addysg mai dyma'r cydbwysedd y cyfeiria Prif
Swyddog GwE ato ac fe geir gweld beth fydd yn cael ei gynnig yn y CLG hefo'r
awdurdodau yn ogystal &'r gallu i weithio hefo ysgolion eraill ac i adnabod a
dehongli'r gefnogaeth sydd ei angen yn well.

(i) “Mae sicrhau hyfforddiant safonol i staff yn broblem y dyddiau yma — yn
enwedig trwy gyfrwng y Gymraeg. Colled fawr ar 61 Cynnal”.

Mewn ymateb, adroddodd y Pennaeth Addysg bod Prif Swyddog GwE, yr awdurdod
a’r ysgolion yn ymwybodol iawn o’r angen am ddarpariaeth gyflawn trwy gyfrwng y
Gymraeg.

(iv) Cyfeiriad at y frawddeg isod yn llythyr y Pennaeth Addysg:
“Fe’ch atgoffaf yn awr o’r hyn yr wyf eisoes wedi ei gyflwyno i'r Fforwm Cyllid
am ein bwriad fel Awdurdod i beidio & datganoli’'r cyllid “Cefnogaeth
Gwricwlaidd” i'n hysgolion 0 2014/15 ymlaen”.

Fy nghof i o'r drafodaeth yn y Fforwm Cyllid oedd na ddywedwyd ei bod yn
“fwriad” i beidio & datganoli'r cyllid, ond ei bod yn “bosibilrwydd” na fyddai'r
arian yn cael ei ddatganoli. Mewn gwirionedd roedd yn fwy o “fygythiad” nac
o “fwriad” - yn enwedig pe na bai pob ysgol yn cydymffurfio gyda'’r cais eleni i
gyfrannu’r cyllid i GWE.

Mewn ymateb, cydnabuwyd yn ddiolchgar gefnogaeth pob ysgol gan nodi fel y mae'r
llythyr yn ei nodi, na fyddir yn datganoli’r arian hwn eto. Ar sail cytundeb
Arweinyddion y Cynghorau hefo’r Gweinidog Addysg, mae disgwyl i'r holl arian sy’'n
gysylltiedig & maes Gwella Ysgolion gael ei drosglwyddo ar sail fformiwla i’r
Consortia Rhanbarthol sef yn achos yr awdurdod hwn i GWE.

Mewn ymateb i sylw wnaed gan gynrychiolydd yr Undebau Athrawon o bryder
amlygwyd gan ysgolion ynglyn &'r herio, monitro a'r gefnogaeth gan GwkE,
esboniodd y Pennaeth Addysg y byddai'n rhaid disgwyl am adroddiad blynyddol Prif
Swyddog GWE a’r cynigion o ystyried mai dim ond blwyddyn sydd wedi mynd heibio
ers sefydlu GwE.

Penderfynwyd: Derbyn a nodi’r uchod.

CYTUNDEBAU LEFEL GWASANAETH 2014/15

Adroddodd yr Uwch Reolwr Addysg ar y Cytundebau Lefel Gwasanaeth 2014/15 gan
nodi o safbwynt CLG Arlwyaeth Uwchradd bod y Gwasanaeth Addysg yn awyddus i
weld mwy o ddadansoddi ac o'r herwydd yn awyddus i ymestyn y cytundeb am
flwyddyn arall er mwyn bod mewn sefyllfa erbyn 2015 i redeg y gwasanaeth i gynnal
cynradd, uwchradd ac arbennig yr un pryd.

Er mwyn hwyluso’r drefn i'r Penaethiaid, bwriedir rhyddhau un ffurflen i'r ysgolion yn
rhestru’r holl Gytundebau Lefel Gwasanaeth gyda chais i'r ysgolion gwblhau'r ffurflen
yn nodi eu dymuniad i brynu’r gwasanaeth neu beidio.

Byddir yn cyflwyno adroddiad pellach i gyfarfod nesaf y Fforwm yn nodi pa ysgolion
fydd wedi ymrwymo i'r CLG.

Penderfynwyd: Derbyn a nodi’r uchod.

UNRHYW FATER ARALL — GRANTIAU YSGOLION 2014/15

Cyflwynwyd adroddiad i'r Fforwm yn ystod y cyfarfod gan y Pennaeth Addysg ar yr
uchod a gofynnwyd i'r Swyddog Gwella Ansawdd Addysg yn Rheoli Monitro Grantiau
egluro’r trefniadau a symiau cyllidol datganoli arian grantiau a'r atebolrwydd ynghlwm

a hwy.

Nodwyd y bydd pob ysgol yn derbyn manylion am eu dyraniad grantiau GEY, GAD a
GYG yn ystod Ebrill 2014, yn dilyn rhannu profforma newydd a chanllawiau
gweithredu yn ystod gweithdai grantiau Mawrth 2014.

(a) Grant Effeithiolrwydd Ysgolion (GEY) - gofynnir i bob awdurdod ddatganoli
80% o'r GEY eleni gyda gwerth y grant wedi gostwng yn nhermau real ar gyfer 2014-
15. Derbyniwyd arweiniad clir gan y Llywodraeth mai'r meysydd blaenoriaeth ar
gyfer unrhyw wariant o'r grant fydd Rhifedd, Llythrennedd a Lleihau Effaith Tlodi ac
Anfantais.

Bydd gofyn i bob ysgol gyflwyno Cynllun Gwariant a Gweithredu, sy’'n cyd-fynd a
chynllun GwE, i gynnwys manylion gweithredu a gwario o dan is-benawdau’r ddwy
flaenoriaeth (Llythrennedd/rhifedd a Lleihau Effaith Tlodi) gyda deilliannau i
ddysgwyr a chostau wedi'u nodi’'n glir.

Gofynnir i GwWE gyflwyno adroddiadau cyllidol manwl dair gwaith y flwyddyn i'r
Llywodraeth ar sail y cynlluniau. Disgwylir i'r ysgolion a’r awdurdod gyflwyno
tystiolaeth glir o “effaith” unrhyw wariant ar gyrhaeddiad / deilliannau dysgu
disgyblion e.e. gwella canlyniadau darllen / rhifedd.

(b) Grant Amddifadedd Disgyblion (GAD) — datganolir y grant hwn yn llwyr i
ysgolion ar sail £918 y pen i bob disgybl PYD (prydau ysgol am ddim oedd ar y
gofrestr yn ystod cyfrifiad CYBLD (PLASC) yn lonawr 2013. Tynnwyd sylw bod y
Llywodraeth yn disgwyl bod y grantiau yn gwneud gwahaniaeth a disgwylir i ysgolion
gyflwyno’'u cynlluniau gwariant ac adrodd ar yr effaith ar blant yn yr un modd a'r
Cynllun Gweithredu a Gwariant GEY.

(c) Grant Amddifadedd Disgyblion — Plant Mewn Gofal (PMG) — bod y dyraniad
hwn yn dyblu a disgwylir i ysgolion gyfiawnhau'r gwariant yn unol &'r gofynion ar
gyfery GAD a'r GEY.

(ch) Grant Y Gymraeg mewn Addysg (GYG) — bod y grant yn cael ei rannu’n unol
a gofynion y cynllun strategol dros y Gymraeg.

(d) Grant Ysgolion Uwchradd Band 4/5 — bod £10,000 yn cael ei ddyrannu i'r
ysgolion uwchradd yng Ngwynedd sydd o fewn bandiau 4 a 5 ar gyfer codi safonau.
Nodwyd bod 2 ysgol uwchradd ym mand 4 eleni.

Penderfynwyd: Derbyn, nodi a diolch am yr adroddiad.

DYDDIAD CYFARFODYDD NESAF

Penderfynwyd: Y cynhelir cyfarfod nesaf y Fforwm ddydd Mercher, 18
Mehefin 2014 yn Nhremadog.

CADEIRYDD



